
Rusiya Dneprdə dəmir yolu stansiyasına zərbə
endirib: 13 ölü
Oktyabr 29, 2026

Dnepr dəmir yolu stansiyası

Rusiya Ukraynanın Dnepr şəhərindəki əsas dəmir yolu stansiyasına dron hücumu
endirib, nəticədə 13 nəfər həlak olub. Rəsmilərin bildirdiyinə görə, dron sərnişinlərin
qatara minmək üçün sıx toplaşdığı platformaya düşüb.

Ukraynanın "Ukrzaliznıtsya" dövlət dəmir yolu şirkəti reaktiv dronun Zaporojyeyə yola
düşməyə hazırlaşan sərnişin qatarının platformasını vurduğunu bildirib.

Vilayət qubernatoru Oleksandr Qanja "Telegram" kanalında azı beş nəfərin yaralandığını
yazıb.

Hazırda hadisə yerində xilasedicilər işləyirlər.

Dnepr şəhərinin meri Boris Filatov isə öz "Telegram" hesabında "Çox sayda insan həlak

olub. Xeyli yaralı var", – deyə vurğulayıb.

28 oktyabr

Oleşkidə atəşkəs qüvvədədir

Ukraynanın cənubunda Rusiyanın işğalı altında olan Oleşki şəhəri ətrafında ABŞ-nin
vasitəçiliyi ilə əldə edilmiş lokal atəşkəs razılaşması ilk 30 saat ərzində pozulmayıb.
Bunu həm Ukrayna, həm də Rusiya tərəfi təsdiqləyib. Razılaşma ABŞ-nin birinci xanımı
Melaniya Trampın vasitəçiliyi ilə əldə olunub və oktyabrın 27-də yerli vaxtla saat 03:00-

da qüvvəyə minib.

Melaniya Tramp "X" sosial şəbəkəsində yazıb ki, mülki əhalini qorumaq və təcili
humanitar yardımları çatdırmaq üçün atəşkəs vaxtından əvvəl başladılıb.

Noyabrın 1-dək qüvvədə qalacaq bu atəşkəsdə məqsəd cəbhəyanı şəhərdəki insanların
təxliyəsinə şərait yaratmaqdır.

